AMANAHRAYA AMAN AM RAYA

EDARAN AKHBAR

AMANAHRAYA SANTUNI ASNAF DI DAERAH ALOR GAJAH MENERUSI SERAHAN
ZAKAT SEBANYAK RM50,000.00.

Alor Gajah, 14 Oktober 2023 - Amanah Raya Berhad (AmanahRaya) melalui Yayasan
AmanahRaya hari ini telah mengagihkan sumbangan zakat AmanahRaya sebanyak
RM50,000.00 kepada seratus empat puluh dua (142) orang asnaf daripada sembilan (9)
Dun Alor Gajah dalam Program Penghayatan Kalam llahi anjuran Dun Ayer Limau yang
diadakan di Masjid Ibnu Sina Sungai Jernih, Alor Gajah, Melaka.

Serahan cek sumbangan telah disempurnakan oleh Pengarah Urusan Kumpulan
AmanahRaya, Yang Berusaha Encik Ahmad Feizal Sulaiman Khan kepada Pengarah
Jabatan Agama Islam Melaka, Yang Berbahagia Datuk Badaruddin Mohd Kassim
disaksikan oleh Yang di-Pertua Negeri Melaka, TYT Tun Seri Setia (Dr) Haji Mohd Ali
Mohd Rustam dan Pengerusi Amanah Raya Berhad, Yang Berbahagia Tan Sri Idrus
Harun.

AmanahRaya merupakan agensi milik penuh kerajaan yang ditubuhkan sejak lebih 100
tahun yang menawarkan perkhidmatan Perancangan Pusaka dan Pengurusan Harta
yang menyeluruh kepada semua masyarakat di Malaysia. AmanahRaya bukan sahaja
menyediakan perkhidmatan yang cekap dan produk yang berkualiti, tetapi juga perlu
mengambil sikap ambil peduli terhadap mereka yang memerlukan khususnya
golongan asnaf.

Semasa program berkenaan, AmanahRaya juga telah terlibat secara langsung dengan
membuka kaunter bergerak bagi memudahkan masyarakat di sekitar Alor Gajah
mendapatkan perkhidmatan Perancangan Pusaka dan Pengurusan Harta.

Pelbagai aktiviti menarik turut diadakan seperti mini karnival, kaunter bergerak oleh
pelbagai agensi kerajaan, pertandingan marhaban, tilawah Al-Quran, hafazan dan
sebagainya.

Mengenai Yayasan AmanahRaya:

Yayasan AmanahRaya ditubuhkan oleh Amanah Raya Berhad pada 17 Oktober 2011
bertujuan untuk menyediakan dan memberi pembiayaan kewangan kepada pelajar-
pelajar yang kurang berkemampuan untuk melanjutkan pendidikan. Selain itu, Yayasan
AmanahRaya juga turut menyalurkan bantuan atau sumbangan kepada individu yang
memerlukan, demi menyokong usaha-usaha untuk membanteras kemiskinan,
memajukan taraf sosio-ekonomi mereka yang kurang berkemampuan.

Mengenai Amanah Raya Berhad:

Amanah Raya Berhad (AmanahRaya) merupakan syarikat milik penuh kerajaan yang
dahulunya dikenali sebagai Jabatan Pemegang Amanah Raya dan Pegawai Pentadbir
Pusaka yang telah ditubuhkan sejak tahun 1921. AmanahRaya merupakan sebuah
syarikat Pemegang Amanah utama di Malaysia yang telah dikorporatkan pada tahun
1995.

AmanahRaya menyediakan perkhidmatan Perancangan Pewarisan kepada masyarakat
Malaysia berbilang bangsa merangkumi Perkhidmatan Wasiat, Pentadbiran Pusaka dan
Pengurusan Peramanahan di samping memperkukuhkan perniagaan di dalam pelbagai
portfolio seperti Peramanahan Korporat, Pengurusan Aset dan Dana Pelaburan Harta
Tanah.

Untuk keterangan lanjut mengenai perkhidmatan kami, sila layari laman sesawang
AmanahRaya di www.amanahraya.my.

Dikeluarkan oleh Amanah Raya Berhad. Untuk keterangan lanjut, sila hubungi:

Siti Azura Shamsuddin Halimatul Saadiah Abu Kusan

Ketua Jabatan Penolong Pengurus

Jabatan Komunikasi Kumpulan Jabatan Komunikasi Kumpulan

Tel :03-2055 7488 Tel :03-2055 7375

Fax :03-2072 1434 Fax :03-2072 1434

E-mail :sitiazura@arb.com.my Email :halimatulsaadiah@arb.com.my

